
shrI ve NkaTesha kShamAtrayastriMshachChlokI

శ్రీవేఙ్కటేశ  క్షమాత్రయస్త్రింశచ్ఛ్లోకీ  

శ్రీమద్వేఙ్కటశైలవర్యశిఖరే   రత్నప్రదీపో  మహాం
త్రైలోక్యాన్ధతమిస్ర   చూషణకృతేయో జాజ్వలీతి స్ఫుటమ్ ।

కల్యాణవ్రజరోధ్యనాదిసు  దృఢాఘధ్వాన్త విధ్వంసనం
కుర్వన్మఙ్గలమాతనోతు  నితరామాత్మానురూపం స నః ॥ ౧॥

మహామోహమయ్యాం భవాబ్ధ్యన్తరీపే 
మహాధన్వమహ్యాం మదీయం చరన్తమ్ ।

మృగం స్వాన్తనామానమార్తే పరీతం
మహాంహోమృగేన్ద్రై  రమేశాశు రక్ష ॥౨॥

ప్రభో  వేఙ్కటేశ ప్రభా  భూయమీ తే
తమః సఞ్ఛినర్త్తి ప్రదేశే  హ్యశేషే ।

అహో మే హృదద్రేర్గుహాగూఢమన్ధన్  
తమో నైతి  నాశం కిమేతన్నిదానమ్ ॥ ౩॥

అథావైమి  వైతన్నిదానం  హృదాహం
సహా త్వత్సపర్యావిపర్యాసహేతౌ ।

కుమార్గే మహామోహమార్గే సనిష్ఠః
సునిష్ఠాతృభావం  ప్రభో  యద్వహామి ॥ ౪॥

జనం తావకీనం కిమేనం సుదీనం
వృథాజాతమేవం వృథోపేక్షసే త్వమ్ ।

రమేశైవమేవం  వృథోపేక్షసే చేత్
క్షమాయాః ప్రకాశో  మదన్యేన కేన ॥ ౫॥

మదన్యః క్వ విప్రేషు  వైశ్యేషు -

రాజస్వథో శూద్రజాతిష్వథో  సఙ్కరేషు ।
నికృష్టః  క్వ దృష్టః  క్వ వా తే క్షమాయాః

ప్రకాశో  రమేష ధ్రువం  స్యాత్ప్రహీణః ॥౬॥

రమా సా క్వయాతా క్షమోద్వోధినీ తే
మమాతుల్యమాతా తవోరస్థలస్థా  ।

మమాభాగ్యజాతాత్తవాభోగ్యభూతా
రమాపి ప్రభో  కిం ప్రమోదావహా  తే ॥ ౭॥

క్షమాయాతు గుప్తా రమాయా విధేయం
క్వ వాత్సల్యభూమాయతో దోషివృన్దమ్  ।

మహానన్దమేతి  హ్యహో మత్ప్రవర్జే
ప్రవృత్తిః   కిమస్య ప్రభో  వేఙ్కటేశ ॥౮॥

దయా సా క్వయాతాయయాదుఃఖిబన్ధో
పరేషాం విషాదో వృషాద్రీశ  నాశ్యః ।

మమామన్దదుఃఖప్రణాశే   ప్రకాశం
న సాయాతుమర్హా కిమస్యావ్రతం  కిమ్ ॥౯॥

పరిత్యజ్య భోగం పరవ్యోమనిస్వం
మహానన్దధామన్యపీహాహి  శైలే  ।

యదర్థే సమాయాస్తదర్థే విచిన్త్య
ప్రభో  వేఙ్కటేశ ద్రుతం  మాం సురక్ష ॥ ౧౦॥

పురా కస్య చిద్రో మహాపాపదాహాత్
అభూత్తే భిదా శ్రీగిరే  వేఙ్కటేతి ।

మమా తుల్యపాప ప్రదాహాత్తవాద్య
అభిధా స్యాన్నవీనా రమేశాఖిలేడ్యా ॥ ౧౧॥

మమామన్ద పాపప్రవృత్తేర్నివృత్తిం 
యదీక్షేత భో భో భవాన్ రక్షితుం మామ్ ।

తదామన్దకల్లోలజాలాకులేబ్ధౌ 
భవాన్ స్నాతుమిచ్ఛేద్విరామం నిరీక్ష్య ॥ ౧౨॥

క్వ తఞ్చక్రమాస్తే  నికృత్తారిచక్రం
భవద్భక్తచక్రే శుభం యేన చక్రే ।

హరే చక్రమేతత్తవైతజ్జనస్య  
ప్రభూంతాఘచక్రం   న కిమ్ ఛేత్తుమీష్టే ॥ ౧౩॥

నియుజ్య స్వచక్రం  మమాఘౌఘచక్రం

న చేచ్ఛేత్స్యసి త్వం నదా కస్య హానిః
తవైవేతి  సత్యం యదేతజ్జగత్యా

వశం కోఽపియాయాదినీక్షా కృతేయమ్ ॥ ౧౪॥
నికృష్టోత్తమం   మా విక్రుద్వం  వివాయాను

కమ్పాం విదధ్యా యది త్వం రమేశ ।
తదైతత్సమీక్ష్యేహ  వశ్యా భవేయు

స్తవానేకలోకా నికృష్టాశ్చ  శిష్టా ॥ ౧౫॥
మమోత్తుఙ్గచేతస్తురంగోధిరోహో

చితస్తేధిరూఢో మనోజాధిరాజా ।
నిరస్యాశు తం భోః సభారోహ తం కిం

వృథోపేక్షసే త్వం త్వం త్వదీయం తురఙ్గమ్  ॥ ౧౬॥
మదీయే త్వదీయాలయేనాదిసిద్ధే

హ్వదీశ త్వదన్యే పరీవారయుక్తాః ।
కదాచిత్సమాగత్య తిష్ఠన్తి   తాన్నో

నిరస్యేర్యది స్యాత్తదీయం గృహం తత్ ॥ ౧౭॥
మహాదుష్టకామ  ప్రభృత్యన్త్యవర్ణో 

షితేస్వాన్తసద్మన్యశుద్ధే మదీయే ।
నిరస్యాశు తం తే పదామ్భోజయుగ్మ

ప్రవేశే  న శుద్ధం  గృహం తద్విధేహి ॥ ౧౮॥
భవద్దివ్యదేహ  ప్రభాదీపజాల

ప్రభాభిర్విధున్వన్  ప్రకృష్టం   తమిస్రమ్  ।
త్వదీయైః  సహ త్వం కుటుమ్బై  రమేశ

వసాస్మిన్ గృహే మే సుఖీ స్వాన్తనామ్ని ॥ ౧౯॥
అవిద్యార్కవృక్షం హృదావాలరూఢ

మమానాదిమూలం విభిన్దన్  విమూలమ్ ।
సమావాప్య బీజం త్వదీయాంఘ్రిభక్తి 

ప్రకృష్టామ్రబీజమ్    రమేశేహ రక్ష ॥౨౦॥
త్వదాజ్ఞావశేనాదధానోఽపి  కిఞ్చిత్

స్వతన్త్రోఽహమేవం  కరోమీ త్యహంయుః ।

సుధా భావమేనం వృథా భావయ త్వం
త్వదాధీన్యభావం సదా భావయేశ ॥౨౧॥

బహిర్భావయామి స్వవాచాఖిలాని
త్వదీయాన్యమూనీతి భో వేఙ్కటేశ ।

హృది త్వధ్యవస్యే మమైవోపభోగ్య
అన్యమూనీతి నిత్యం జహీదం రమేశ ॥౨౨॥

పరస్వస్పృహా మే సదా వోభవీతి
ప్రథీయస్యముష్యాశుభేనైమి   మోదమ్ ।

పరస్యాసు నాశే తదీయం మదీయం
భవేదివ్యహోమే దురాశాం జహీశ ॥౨౩॥

పరాలాభలబ్ధప్రణాశావవేక్ష్య 
ప్రపద్యే  మహాలాభయుగ్మప్రమోదమ్  ।

ధనాప్తౌ పరస్య స్వీకీయస్య నాశం
భజామీత్యసూయాం జహి శ్రీనివాస  ॥౨౪॥

పరస్వాపహారే మమ స్వాపహారః
పరానర్థదృష్టౌ  మమానర్థలాభః  ।

పరానన్దలాభే  మమానన్దలాభో
మహానిత్యమూం మే మనీషాం విధత్స్వ ॥౨౫॥

మహాకణ్టకారిం  మహాసఙ్కటం
భోస్త్వంఘ్రిప్రఫుల్లారవిన్దార్పణేన     ।

ఇమం దేశమాధా ముదం సందధానం
భవద్భక్తసంఘం మహాన్తం రమేశ ॥౨౬॥

అకల్యాణమేతం సకల్యాణమాధాః
కిమత్రాదిమూలం  న జానే రమేశ ।

అథావైమి  హేతుం తవాధ్యాజభూయః
కృపాపారిసిన్ధో ప్రరీరాహమేవ  ॥౨౭॥

సకృతే పదాబ్జప్రచారేణ   నాలం
వివాయాన్యదేశే నివాసే నికామమ్ ।

ఇహైవాస  త్వం మమత్వం వహ త్వం

కిమర్థే తవార్థే త్వదన్యః ప్రపశ్యే  ॥౨౮॥
అథైకోఽపి  కో వా త్వదర్థే త్వదన్యః

సమాలక్షితుం వా సమారక్షితుం వా ।
సమర్థోఽస్తి  లక్ష్మీపతే వేఙ్కటాద్రేః

పతే తత్ర కిమ్ వాధికం నేహ కిం వా ॥౨౯॥
యద్రప్యస్తి   తత్ర త్వదావాసభూమ్నా

తదత్రాపి  చ స్యత్త్వదీయాగమశ్చేత్ ।
మమామన్ద పాపప్రవృత్తిం   నిరీక్ష్య

అగమశ్చేన్న తే స్యాదత్తా కస్య హానిః ॥ ౩౦॥
అథాల్పస్య హేతోర్విహాతుం బహు స్యాత్

తవేదం న యుక్తం ప్రభో  వేఙ్కటేశ ।
అథానల్ప పాపప్రవృత్తిర్మదీయా 

నివర్త్యా న కిం తేఽఖిలాఘౌఘనాశిన్ ॥ ౩౧॥
మృగపతిపదం శ్వారూఢశ్వేన్నిబద్ధసటాజటీమ -

ప్యనలమిభరాట్కుంభాభేదిప్రభూతరవే  యయా ।
ప్రథమగురుభిర్గీతం   నేచ్యే విడమ్బయతా మయా

శునయసదృశం హాస్యం ప్రాప్తం   తథా నియతం త్విదమ్ ॥ ౩౨॥
ఇత్థం  శ్రీ వేఙ్కటాద్రిప్రభుపదయుగలీ 
భక్తవర్యస్య గఙ్గావిష్ణోర్యాఞ్చావిశేషాద్ 

వ్యరచి కృతిరియం వేఙ్కటేశక్షమాయః ।
శ్రీశైలానన్తవర్యాన్వయసముదయినా 
వేఙ్కటార్యేణ భక్త్యా నిక్షిప్తా తత్పదాబ్జే

ముదమతితనుతాం తన్వతాం స్వాన్తదేశే ॥ ౩౩॥
॥ ఇతి శ్రీమదనన్తాచార్యవిరచితం  శ్రీ వేఙ్కటేశ
క్షమాత్రయస్త్రింశచ్ఛ్లోకీస్తోత్రం     సమ్పూర్ణమ్  ॥

Encoded and proofread by YV Malleswara Rao malleswararaoy@yahoo.com

Brihatstotraratnavali

venkaTeshakShamAtrayastriMshachChlokI.pdf 5



శ్రీవేఙ్కటేశ  క్షమాత్రయస్త్రింశచ్ఛ్లోకీ  

